PAGE  
10

КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Коми Республика мутасын вот кокньöдъяс йылысь да вот кокньöдъяс йылысь öткымын законодательнöй актö вежсьöмъяс пыртöм йылысь" Коми Республикаса Оланпаслöн 6 да 7 статьяяс олöмö пöртöм кузя мераяс йылысь" Коми Республикаса Правительстволöн 2007 во август 3 лунся 181 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны "Коми Республика мутасын вот кокньöдъяс йылысь да вот кокньöдъяс йылысь öткымын законодательнöй актö вежсьöмъяс пыртöм йылысь" Коми Республикаса Оланпаслöн 6 да 7 статьяяс олöмö пöртöм кузя мераяс йылысь" Коми Республикаса Правительстволöн 2007 во август 3 лунся 181 №-а шуöмö татшöм вежсьöмъяс:

1) 1 пунктса:

а) 2 подпункт гижны тадзи:

"2) Коми Республикаса олöмö пöртысь власьт органъяслысь, кодъяслы колö лöсялана отрасльясын (веськöдлан юкöнъясын) уджсö координируйтны да регулируйтны, вот кокньöдъяс сетöм могысь инвестиционнöй удж нуöдысь субъектъясöн Коми Республикаса социальнöй юкöн да туй инфраструктура объектъяс сьöмöн могмöдöм дырйи, республиканскöй да (либö) муниципальнöй торъя мога уджтасъяс олöмö пöртöмын участвуйтöм дырйи удж котыртан пöрадок 2 №-а содтöдын индöм серти;";
б) 4 подпункт гижны тадзи:

"4) Инвестиционнöй удж нуöдысь субъектъясöн Коми Республикаса социальнöй юкöн да туй инфраструктура объектъяс сьöмöн могмöдöм кузя республиканскöй да (либö) муниципальнöй торъя мога уджтасъяс олöмö пöртöмын участвуйтöм дырйи артмöдчöм олöмö пöртöм йылысь кывкöртöд лöсьöдан пöрадок 4 №-а содтöдын индöм серти;";
в) содтыны татшöм сюрöса 5 подпункт:

"5) Коми Республикаса олöмö пöртысь власьт органъясöн, кодъяслы индöма лöсялана отрасльясын (веськöдлан юкöнъясын) уджсö координируйтны да регулируйтны, объект лыддьöг йылысь, кутшöмъясöс планируйтöма инвестиционнöй удж нуöдысь субъектъясöн пыртны уджö инвестиционнöй проектъяс збыльмöдігöн, кутшöмъясöс пыртöма приоритетнöй инвестиционнöй проект лыддьöгö, мыйяс олöмö пöртсьöны да (либö) планируйтöма олöмö пöртны Коми Республика мутасын, справкаяс дасьтан пöрадок 5 №-а содтöд серти.";

г) 1, 3 подпунктъяс киритны;

д) 2, 4, 5 подпунктъяс лöсялöмöн лыддьыны 1 - 3  подпунктъясöн;
2) 2 пунктын:

а) медводдза абзацын "мусир перйысь да переработайтысь организацияяс (водзö – организацияяс)" кывъяс вежны "инвестиционнöй удж нуöдысь субъектъяс (водзö – организацияяс)" кывъясöн;

б) 7 подпункт гижны тадзи:

"7) инвестиционнöй удж нуöдысь субъектъясöн Коми Республикаса социальнöй юкöн да туй инфраструктура объектъяс сьöмöн могмöдöм кузя республиканскöй да (либö) муниципальнöй торъя мога уджтасъяс олöмö пöртöмын участвуйтöм кузя Артмöдчöм (водзö – Артмöдчöм);";

в) 8 подпункт гижны тадзи:

"8) Артмöдчöм збыльмöдöм йылысь кывкöртöд, мый кырымалö Коми Республикаса архитектура, стрöитчöм да коммунальнöй овмöс министерство;";
г) содтыны татшöм сюрöса выль 9 подпункт:

"9) справка объектъяс  йылысь, кутшöмъясöс организация планируйтö эштöдны инвестиционнöй проектъяс збыльмöдігöн, кутшöмъясöс пыртöма приоритетнöй инвестиционнöй проект лыддьöгö, мыйяс олöмö пöртсьöны да (либö) планируйтöма олöмö пöртны Коми Республика мутасын.";
д) 3 – 6 подпунктъяс киритны;

е) 7, 8, 9 подпунктъяс лöсялöмöн лыддьыны 3 – 5 подпунктъясöн;

3) 2 №-а содтöд гижны тайö шуöм дорö 1 №-а содтöд серти;

4) 4 №-а содтöд гижны тайö шуöм дорö 2 №-а содтöд серти;

5) содтыны 5 №-а выль содтöд тайö шуöм дорö 3 №-а содтöд серти;

6) 1 №-а да 3 №-а содтöдъяс киритны;

7) 2 №-а, 4 №-а да 5 №-а содтöдъяс лöсялöмöн лыддьыны 1 №-а – 3 №-а содтöдъясöн.

2. Тайö шуöмыс вынсялö сійöс официальнöя йöзöдан лунсянь, 1 подпунктлöн "г" , "д" подпунктъяс, 2 подпунктлöн "д", "е" подпунктъяс да 6, 7 подпунктъяс кындзи, кутшöмъяс вынсялöны 2008 вося май 1 лунсянь.

Коми Республикаса Юралысь                                                            В.Торлопов

Сыктывкар

2008 вося февраль 27 лун

36 №

Коми Республикаса Правительстволöн

2008 во февраль 27 лунся 36 №-а шуöм дорö
1 №-а СОДТÖД

"ВЫНСЬÖДÖМА

Коми Республикаса Правительстволöн

2007 во август 3 лунся 181 №-а шуöмöн

(2 №-а содтöд)

Коми Республикаса олöмö пöртысь власьт органъяслысь, кодъяслы индöма лöсялана отрасльясын (веськöдлан юкöнъясын) уджсö координируйтны да регулируйтны, инвестиционнöй удж субъектъясöн вот кокньöдъяс сетöм могысь, Коми Республикаса социальнöй сфера, туй инфраструктура объектъяс сьöмöн могмöдöм дырйи, республиканскöй да (либö) муниципальнöй торъя мога уджтасъяс олöмö пöртöмын участвуйтігöн, 
удж котыртан 

ПÖРАДОК
1. Тайö Пöрадокыс индö Коми Республикаса олöмö пöртысь власьт органъяслысь удж котыртöм, медым сетны инвестиционнöй удж субъектъяслы (водзö – организацияяс) вот кокньöдъяс Коми Республикаса социальнöй сфера, туй инфраструктура объектъяс сьöмöн могмöдöм дырйи, республиканскöй да (либö) муниципальнöй торъя мога уджтасъяс олöмö пöртігöн.
Организацияяс участвуйтöны республиканскöй да (либö) муниципальнöй торъя мога уджтасъяс олöмö пöртöмын капитальнöя стрöитан объектъяс, кутшöмъясöс артыштöма республиканскöй да (либö) муниципальнöй торъя мога уджтасъясын, сьöмöн могмöдöмын.

2. Коми Республикалöн государственнöй коланлун вылö стрöйба да объект лыддьöг, öтув вöдитчан туй стрöитан да выльмöдан объект да на вылын стрöйба лыддьöг, туй овмöс уджöдан линейнöй база объектъяс, кутшöмъясöс вынсьöдöма Коми Республикаса Правительствоöн, кутшöмъясöс тайö воын могмöдöны сьöмöн Коми Республикаса республиканскöй бюджет тшöт весьтö, а сідзжö республиканскöй да (либö) муниципальнöй торъя мога уджтасъяс подув вылын, тайö финансöвöй волöн апрель 1 лунöдз организацияяс дасьтöны социальнöй сфера объектъяс, Коми Республикаса туй инфраструктура да капитальнöя стрöитан объектъяс, мый артыштöма республиканскöй да (либö) муниципальнöй торъя мога уджтасъясын, торъя объектъяс да найöс финансируйтан мында артыштöмöн сьöмöн могмöдöм збыльмöдöм кузя ассьыныс вöзйöмъяс, да мöдöдöны найöс Коми Республикаса олöмö пöртысь власьт органъясö, кутшöмъяслы колö координируйтны да веськöдлыны уджöн лöсялана юкöнъясын (веськöдлан юкöнъясын) (водзö – Коми Республикаса архитектура, стрöитчöм да коммунальнöй овмöс министерство).
3. Коми Республикаса архитектура, стрöитчöм да коммунальнöй овмöс министерство организацияясöн сетöм вöзйöмъяс подув вылын артмöдö Коми Республикаса социальнöй сфера, туй инфраструктура объект капитальнöя стрöитан объект лыддьöгъяс, мый артыштöма республиканскöй да (либö) муниципальнöй торъя мога уджтасъясын, мый вöзйöма сьöмöн могмöдны организацияясöн (водзö – Лыддьöгъяс) да на серти сёрнитчö Коми Республикаса сьöм овмöс министерствокöд, Коми Республикаса экономика сöвмöдан министерствокöд. Сэк, кор Лыддьöгъясö пыртöма Коми Республикаса туй инфраструктура объектъяс, на серти колö сёрнитчыны сідзжö Коми Республикаса туй агентствокöд. Öнія финансöвöй волöн май 1 лунöдз Коми Республикаса архитектура, стрöитчöм да коммунальнöй овмöс министерство сетö Лыддьöгъяссö Коми Республикаса Юралысьöс вежысьлы вынсьöдöм вылö, кодлöн полномочиеясöн лоöны Коми Республикаса промышленносьт, коммунальнöй да туй овмöс сöвмöдöмын государственнöй политика лöсьöдан да олöмö пöртан юалöмъяс.
4. Öнія финансöвöй волöн июнь 1 лунöдз Коми Республикаса архитектура, стрöитчöм да коммунальнöй овмöс министерство вынсьöдöм Лыддьöгъяс подув вылын кырымалö организациякöд Коми Республикаса социальнöй юкöн, туй инфраструктура объектъяс сьöмöн могмöдан, республиканскöй да (либö) муниципальнöй уджтасъяс, кутшöмъясöс вöзйöма могмöдны сьöмöн организацияясöн, олöмö пöртöмын участвуйтан юалöмъяс кузя, Артмöдчöм (водзö – Артмöдчöм), мый серти сёрнитчöма Коми Республикаса сьöм овмöс министерствокöд да муниципальнöй районъясса (кар кытшъясса) меставывса асвеськöдлан органъяскöд да пыртöма кö Лыддьöгö муниципальнöй торъя мога уджтасъясын артыштöм объектъяс.
5. Коми Республикаса социальнöй юкöн, туй инфраструктура объектъяс, капитальнöя стрöитан объектъяс, кутшöмъясöс артыштöма республиканскöй да (либö) муниципальнöй уджтасъясын, сьöмöн могмöдöм вылö организацияясöн сьöм вуджöдан пöрадок, вылынджык индöм средствоясöн вöдитчöм бöрся контроль да отчётносьт кузя пöрадок урчитсьöны Артмöдчöмöн.
6. Коми Республикаса архитектура, стрöитчöм да коммунальнöй овмöс министерство олöмö пöртö мониторинг да кырымалöм Артмöдчöмъяс серти организацияясöн вуджöдöм сьöмöн вöдитчöм бöрся контроль.

Мониторинг да сьöмöн вöдитчöм бöрся контроль нуöдöм могысь Коми Республикаса архитектура, стрöитчöм да коммунальнöй овмöс министерстволöн эм право босьтны юöр вöчöм удж (услугаяс) мында йылысь да объектъяс кузя, кутшöмъясöс пыртöма Лыддьöгъясö, КС-3 формаа справкаяс подув вылын, мый вынсьöдöма Коми Республикаса архитектура, стрöитчöм да коммунальнöй овмöс министерствоöн.
7.  Коми Республикаса архитектура, стрöитчöм да коммунальнöй овмöс министерство быд тöлысь, отчётнöй тöлысь бöрын локтысь тöлысьлöн 15-öд лунысь оз сёрöнджык сетö юöр Коми Республикаса сьöм овмöс министерствоö, Коми Республикаса экономика сöвмöдан министерствоö сьöмöн вöдитчöм йылысь, мый мöдöдöма организацияясöн Коми Республикаса социальнöй юкöн, туй инфраструктура объектъяс, капитальнöя стрöитан объектъяс сьöмöн могмöдöм вылö, кутшöмъясöс артыштöма республиканскöй да (либö) муниципальнöй уджтасъясын кырымалöм Артмöдчöмъяс серти.". 

Коми Республикаса Правительстволöн

2008 во февраль 27 лунся 36 №-а шуöм дорö
2 №-а СОДТÖД

"ВЫНСЬÖДÖМА

Коми Республикаса Правительстволöн

2007 во август 3 лунся 181 №-а шуöмöн

(4 №-а содтöд)

Инвестиционнöй удж субъектъясöн Коми Республикаса социальнöй сфера, туй инфраструктура объектъяс сьöмöн могмöдан, республиканскöй да (либö) муниципальнöй торъя мога уджтасъяс олöмö пöртöмын участвуйтан  юалöмъяс кузя артмöдчöм олöмö пöртöм йылысь Кывкöртöд дасьтан удж котыртан 

ПÖРАДОК
1. Тайö Пöрадокыс индö Коми Республикаса олöмö пöртысь власьт органъясöн, кодъяслы индöма лöсялана отрасльясын (веськöдлан юкöнъясын) уджсö координируйтны да регулируйтны, Инвестиционнöй удж субъектъясöн Коми Республикаса социальнöй сфера, туй инфраструктура объектъяс сьöмöн могмöдан, республиканскöй да (либö) муниципальнöй торъя мога уджтасъяс олöмö пöртöмын участвуйтан  юалöмъяс кузя артмöдчöм (водзö – Артмöдчöм) олöмö пöртöм йылысьКывкöртöд дасьтан процедура.
2. Артмöдчöмъяс олöмö пöртöм йылысь кывкöртöдъяс дасьтыссьöны Коми Республикаса олöмö пöртысь власьт органъясöн, кодъяслы индöма лöсялана отрасльясын (веськöдлан юкöнъясын) (водзö – Коми Республикаса архитектура, стрöитчöм да коммунальнöй овмöс министерство) уджсö координируйтны да регулируйтны, инвестиционнöй удж субъектъясöн (водзö – организация) сетöм документъяс подув вылын, кутшöмъяс эскöдöны Коми Республикалысь социальнöй сфера, туй инфраструктура объектъяс сьöмöн могмöдан мындасö, республиканскöй да (либö) муниципальнöй торъя мога уджтасъяс олöмö пöртöмын участвуйтöмсö, Артмöдчöм серти.

3. Коми Республикаса архитектура, стрöитчöм да коммунальнöй овмöс министерство организацияöн документъяс сетöмсянь 14 календарнöй лун чöжöн дасьтö Артмöдчöм олöмö пöртöм йылысь Кывкöртöд (водзö – Кывкöртöд). Сэк, кор организация могмöдіс сьöмöн Коми Республикаса туй инфраструктура объектъяс да (либö) объектъяс, кутшöмъясöс артыштöма муниципальнöй торъя мога уджтасъясын, лöсялöмöн сёрнитчö Кывкöртöд серти Коми Республикаса туй агентствокöд да (либö) муниципальнöй районъясса (кар кытшъясса) меставывса асвеськöдлан органъяскöд.

Кывкöртöдыс дасьтыссьö вит экземпляр мында: öти –  Коми Республикаса архитектура, стрöитчöм да коммунальнöй овмöс министерствоö, öти – Коми Республикаса сьöм овмöс министерствоö,  öти – Коми Республикаса экономика сöвмöдан министерствоö да кык экземпляр сійöс дасьтан лунсянь 2 календарнöй лун чöжöн мöдöдсьö организацияясö. Сэк, кор организация могмöдіс сьöмöн Коми Республикаса туй инфраструктура объектъяс да (либö) объектъяс, кутшöмъясöс артыштöма муниципальнöй торъя мога уджтасъясын, дасьтыссьöны Коми Республикаса туй агентстволы да (либö) муниципальнöй районса (кар кытшса) меставывса асвеськöдлан органлы Кывкöртöдлöн содтöд экземпляръяс.".
Коми Республикаса Правительстволöн

2008 во февраль 27 лунся 36 №-а шуöм дорö
3 №-а СОДТÖД

"ВЫНСЬÖДÖМА

Коми Республикаса Правительстволöн

2007 во август 3 лунся 181 №-а шуöмöн

(5 №-а содтöд)

Коми Республикаса олöмö пöртысь власьт органъясöн, кодъяслы колö лöсялана отрасльясын (веськöдлан юкöнъясын) уджсö координируйтны да регулируйтны, Коми Республика мутасын олöмö пöртан да (либö) олöмö пöртны планируйтан медколана инвестиционнöй уджтас лыддьöгö пыртöм инвестиционнöй проектъяс олöмö пöртігöн инвестиционнöй удж субъектъясöн уджö пыртан объект лыддьöг йылысь справка дасьтан
ПÖРАДОК
1. Тайö Пöрадокыс индö Коми Республикаса олöмö пöртысь власьт органъясöн, кодъяслы индöма лöсялана отрасльясын (веськöдлан юкöнъясын) (водзö – Коми Республикаса экономика сöвмöдан министерство) уджсö координируйтны да регулируйтны, объект лыддьöг йылысь, кутшöмъясöс артыштöма пыртны уджö инвестиционнöй удж субъектöн  инвестиционнöй проектъяс, кутшöмъясöс пыртöма медколана инвестиционнöй проект лыддьöгö, "Коми Республика мутасын олöмö пöртан да (либö) олöмö пöртны планируйтан медколана инвестиционнöй проект лыддьöг артмöдан пöрадок йылысь" Коми Республикаса Правительстволöн 2008 во январ 30 лунся 18 №-а шуöмöн вынсьöдöм пöрадок серти, справка дасьтöм.

2. Коми Республикаса экономика сöвмöдан министерство 14 календарнöй лун чöжöн дасьтö  Коми Республика мутасын олöмö пöртан да (либö) олöмö пöртны планируйтан приоритетнöй инвестиционнöй проект лыддьöгö пыртöм инвестиционнöй проектъяс олöмö пöртігöн инвестиционнöй удж субъектъясöн уджö пыртны артыштöм объектъяслöн состав йылысь справка (водзö – Справка) инвестиционнöй удж субъектъясöн Справка дасьтöм йылысь ходатайствояс сетан лунсянь.
Справка дасьтыссьö квайт экземпляр мында: öти – Коми Республикаса экономика сöвмöдан министерствоö, öти –  Коми Республикаса архитектура, стрöитчöм да коммунальнöй овмöс министерствоö, öти – Коми Республикаса туй агентствоö, öти – Коми Республикаса сьöм овмöс министерствоö да кык экземпляр Справка дасьтан лунсянь 2 календарнöй лунöн мöдöдсьö инвестиционнöй удж субъектлы.".
Комиöдіс   Афанасьева

12 198 пас

